
■ TRIBUNA POLITICA

La politica agrara 2011 – 
tge porta quella a l’agricultura grischuna?

Friburg: Tema da l’invasiun tudestga 
e d’ina lescha da linguas

■ (anr/vi) La situaziun a Friburg sume-
glia in pau quella dal Grischun. Il
chantun Friburg ha ina nova constitu-
ziun e less forsa er ina lescha da lin-
guas. La maioritad franzosa ha dentant
tema. Ina terza da la populaziun fribur-
gaisa discurra tudestg. Duas terzas fran-
zos. Dapi il matg 2004 è en vigur la no-
va constituziun. Ella cuntegna – sco la
constituziun grischuna – in artitgel da
linguas. Quel formulescha a moda gene-
rala la bilinguitad chantunala e la pro-
moziun da la chapientscha vicendaivla.
Da preschent ponderescha la regenza fri-
burgaisa sch’ins duess concretisar l’arti-
tgel constituziunal en ina lescha da lin-
guas, u sch’i dat autras pussaivladads.

Teoreticamain tut en urden
Dubis en connex cun ina lescha da lin-
guas avess plitost la maioritad franzosa, di
Claude Yerly, secretari general da las insti-
tuziuns a Friburg. Da preschent regia
pasch tranter las duas cuminanzas. Ma ils

Fracofons temian ch’ils problems cumen-
zian forsa pir, sch’ins fetschia ina lescha.

Tenor Yerly na datti a Friburg strusch
problems pervi dals linguatgs: «Nus
guardain fitg bain, che questas dumon-
das vegnan regladas cun quità.» Uschia
fetschian ins tut en omaduas linguas en
il parlament chantunal. I dettia er trans-
laziuns simultanas per ils deputads.

En il district biling enturn Murten
stoppian ils derschaders p. ex. savair
omaduas linguas. En auters districts ba-
rattian ins or ils derschaders, sch’i dettia
cas che vegnian tractads en ina lingua
ch’il derschader local na dumognia betg.

En l’administraziun chantunala em-
provian ins, sche pussaivel, d’occupar en
in departament ils posts dal scheffunc-
ziunari e da l’adjunct uschia che oma-
duas linguas sajan represchentadas. 

En la pratica 
ston ins discurrer franzos

Yerly represchenta dentant ina optica

plitost francofona. Sch’ins discurra cun
insatgi da la minoritad tudestga, tuni
gia auter. Uschia di per exempel il schef
da las scolas tudestgas friburgaisas Reto
Furter: I existia en l’administraziun
chantunala ed en il parlament il princip
che mintgin duai pudair discurrer sia
lingua. Ma la realitad è in’autra: Sch’ina
persuna da lingua tudestga vul ch’ins
chapeschia ella, lura stoppia ella discur-
rer franzos.

In auter exempel per la resistenza da
la maioritad franzosa è la votaziun da
l’onn 2000. Il parlament friburgais ave-
va decidì d’introducir en l’entir chan-
tun il sistem d’immersiun cun franzos e
tudestg en scola. 

Cunter la decisiun dal parlament è
vegnì prendì il referendum. En la vota-
ziun ha il pievel la finala refusà il pro-
ject cun in resultat fitg stgars. Las visch-
nancas tudestgas avevan votà per l’im-
mersiun, las vischnancas franzosas ave-
van ditg «na».

La chapitala ed il tartuffel chaud
Co defineschan ins il territori franzos ed
il territori tudestg en il chantun Friburg?
Sch’ins tschenta questa dumonda en l’ad-
ministraziun chantunala da Friburg,
n’obtegnan ins strusch ina resposta con-
creta. Ins vegn renvià d’in departament a
l’auter, sco sch’i sa tractass tar questa du-
monda d’in tartuffel chaud. La regiun en-
turn Murten valia sco bilingua, decleran
tuts. Ma co statti cun la chapitala? En la
citad da Friburg vegnan discurridas oma-
duas linguas. I dettia scolas tudestgas e
scolas franzosas, di Michel Perriard dal de-
partement d’instrucziun e da cultura. In-
satgi haja ina giada fatg la proposta ch’ins
fetschia l’inscripziun a la staziun da Fri-
burg betg mo en franzos, mabain era en
tudestg. Il cussegl da vischnanca na saja
dentant betg stà d’accord cun l’idea. Ils
francofons hajan memia grondas temas
da l’invasiun ord il nordost da la Svizra.
Perquai n’è Friburg uffizialmain anc adi-
na betg biling. (guarda puntg da vista)

Independenza giuridica per 
la cassa da pensiun chantunala dal Grischun

■ (cc) La cassa da pensiun chantuna-
la dal Grischun duai daventar inde-
pendenta e survegnir dapli autonomia.
Sco furma giuridica propona la regen-
za grischuna da transfurmar la cassa
da pensiun chantunala en in institut
autonom da dretg public. La regenza ha
deliberà la missiva correspundenta con-
cernent la revisiun parziala da la lescha
davart la cassa da pensiun chantunala dal
Grischun per mauns dal cussegl grond,
il qual tracta la fatschenta en la sessiun
da zercladur 2007. La lescha duai entrar
en vigur il 1. da schaner 2008.

A chaschun da la revisiun totala da
l’ordinaziun davart la cassa da pensiun
l’onn 2000 aveva il cussegl grond con-
cludì la finanziaziun restanta e l’inde-
pendenza giuridica da la cassa da pen-

siun chantunala dal Grischun (CP). Igl
era previs da surdar l’independenza giu-
ridica ed organisatorica a la CP sco er
d’abolir la garanzia chantunala per il cu-
menzament da l’onn 2012. Suenter che
la finanziaziun restanta da la CP ha pu-
dì vegnir terminada gia l’onn 2005 e betg
sco previs oriundamain durant ils onns
2005 fin 2011, daventa l’independenza
giuridica ussa pussaivla pli baud. Cun la
missiva actuala vegn pia realisà suletta-
main quai ch’il cussegl grond aveva fixà
avant plirs onns en vista a la finanzia-
ziun restanta da la cassa.

Ils puncts centrals da la revisiun èn la
determinaziun dal subject giuridic, la
nova definiziun dal circul da las persunas
assicuradas e la fixaziun dal grad d’auto-
nomia da la CP. Organisatoricamain è la

CP oz in institut dependent da dretg pu-
blic ed è suttamessa sco post da servetsch
al departament da finanzas e vischnan-
cas. 

A favur d’ina cassa da pensiun inde-
pendenta pledan – tenor la regenza –
cunzunt motivs giuridics, motivs da ma-
naschi e motivs dal dretg da responsa-
bladad. Ina furma organisatorica giuridi-
camain independenta correspunda er a
l’idea fundamentala da la lescha federala
davart la prevenziun professiunala per
vegliadetgna, survivents ed invaliditad
(LPP) che prevesa ina separaziun giuri-
dica tranter la patruna u il patrun e l’in-
stituziun da prevenziun.

Il manaschi da la cassa da pensiun è
gia oz per gronda part independent.
Uschia vegnan liquidadas las fatschentas

d’assicuranza en atgna responsabladad e
las investiziuns da chapital vegnan fatgas
independentamain. Tras l’independenza
giuridica survegn la CP er formalmain il
spazi d’agir sco interpresa, uschia ch’ella
po sa preschentar cun success sin il mar-
tgà. A medem temp resta dentant la pus-
saivladad dal chantun da far valair sia in-
fluenza sco legislatur. En quai che re-
guarda il circul da las persunas assicura-
das ston da nov vegnir assicurads obliga-
toricamain las collavuraturas ed ils colla-
vuraturs dal chantun e da ses instituts au-
tonoms. Las collavuraturas ed ils colla-
vuraturs da la banca chantunala grischu-
na, da las vischnancas, da las corpora-
ziuns da vischnancas e da las dretgiras
districtualas pon vegnir assicurads facul-
tativamain.

